
Commonwealth of Massachusetts
Executive Office of Health and Human Services

FEYÈ GID POU ENSKRIPSYON LÈ DERETOU

ENPÒTAN!
Si w nan prizon, se pou w li Feyè gid MassHealth pou enskripsyon lè deretou sa a pou w wè kòman 

pou w chwazi yon plan asirans sante.

W ap li Feyè gid MassHealth pou enskripsyon lè deretou sa a poutèt ou tou dènyèman vin admisib pou 
MassHealth. Tanpri, li tou Gid pou enskripsyon nan MassHealth la ki vin ansanm avèk feyè sa a.

Pifò manm MassHealth gen pou yo enskri nan yon plan asirans sante pou swen jere ("plan asirans 
sante"). Nan kèk sitiyasyon, manm MassHealth yo ka chwazi pou yo enskri nan yon plan asirans sante, 
men li pa yon obligasyon. Kèk manm MassHealth pa satisfè règ pou yo enskri nan yon plan asirans 
sante. Nan ka sa yo, MassHealth kouvri swen sante manm yo nan yon pwogram MassHealth fee-for-
service (frè pou sèvis). W ap jwenn plis enfòmasyon sou règ plan asirans sante MassHealth yo nan 
www.mass.gov/regulations/130-CMR-508.

Nou ankouraje w chwazi yon plan asirans sante kounye la. Enskripsyon w nan yon plan asirans sante 
ap an vigè depi w retounen nan kominote a apre yo lage w. Si w dwe enskri nan yon plan asirans 
sante men w pa chwazi yon plan kounye la, MassHealth ap chwazi yon plan asirans sante pou ou. Si 
w chwazi yon plan aktyèlman men yo detèmine ou pa satisfè règ enskripsyon pou yon plan asirans 
sante, MassHealth ap alò kouvri swen sante ou a nan pwogram MassHealth fee-for-service la.

Gid pou enskripsyon nan MassHealth 

Gid pou enskripsyon nan MassHealth ki vin ansanm ak feyè sa a ka ede w chwazi yon plan asirans 
sante. Gen diferan plan asirans sante ki disponib selon kote w abite a. Gid pou enskripsyon nan 
MassHealth la bay enfòmasyon sou opsyon ou gen e kòman pou w enskri. Li founi enfòmasyon tou sou 
sa ki make annapre a.

· Karakteristik fondamantal sou swen jere.
· Dwa pou w dezenskri oubyen chanje plan asirans sante w la.
· Sèten sèvis ou gendwa resevwa nan plan asirans sante ou a epi nan men MassHealth
· Kòman pou jwenn anyè doktè a pou plan asirans sante ki disponib yo
· Dwa e responsablite ou yo kòm manm nan MassHealth

Kèk nan enfòmasyon sa yo ap ede w chwazi yon plan asirans sante. Gen kèk k ap itil apre ou lage epi w 
retounen nan kominote a epi enskri nan yon plan asirans sante.

Chwazi oubyen chanje yon doktè swen primè

Lè w chwazi yon plan asirans sante, li enpòtan pou w chwazi yon founisè swen primè (primary care 
provider, PCP). PCP ou a ap ede w jwenn swen ou bezwen lè w retounen nan kominote a apre w lage. 
Nan kèk sitiyasyon, se pou w chwazi yon PCP pou w enskri nan yon plan asirans sante. Gen lòt 
sitiyasyon kote w pa oblije chwazi yon PCP pou w enskri nan yon plan asirans sante. Toutfwa, si w pa 
chwazi yon PCP nan sitiyasyon sa yo, plan asirans sante a ap deziyen youn pou ou. Nan tout sitiyasyon, 

http://www.mass.gov/regulations/130-CMR-508

ou ka nenpòt lè chanje PCP ou pou kèlkeswa rezon an. Si w vle chanje PCP ou a, ou ka telefonnen swa 
plan asirans sante ou a oswa MassHealth, tou depann ki kalite plan asirans sante ou genyen. Konsilte 
Gid pou enskripsyon nan MassHealth la pou plis enfòmasyon.

Pou jwenn plis enfòmasyon sou PCP ki nan plan asirans sante ki gen nan zòn kote w ye a, monte nan 
masshealthchoices.com oubyen telefonnen Sant sèvis kliyan MassHealth la nan (800) 841-2900, 
TDD/TTY: 711. Ou gendwa vle wè tou ki lòt founisè swen medikal, tankou lopital, ki disponib nan plan 
asirans sante ki gen nan zòn kote w ye a. Pou jwenn plis enfòmasyon, ou ka li Gid pou enskripsyon nan 
MassHealth la oubyen telefonnen plan asirans sante ou ta renmen enskri ladan l lan.

Chwazi plan asirans sante ou a

Pou w chwazi yon plan asirans sante, se pou w wè avèk konseye sètifye pou fè aplikasyon ki nan 
etablisman kote w prizonye a. L ap ede w jwenn plis enfòmasyon sou plan asirans sante yo epi fè 
MassHeallth konnen kilès ou chwazi.

Yonfwa ou enskri, plan asirans ou an ap travay avèk doktè swen primè (PCP) ou a pou ede jere epi 
kowòdone swen ou yo. Si w nouvo nan plan asirans sante a, y ap voye ba ou lè w enskri, yon anvlòp 
byenveni ki gen plis enfòmasyon ladan l.

Chanje plan asirans sante ou a

Si w bezwen chanje plan asirans sante ou a anvan ou lage, se pou w kontakte konseye sètifye pou 
aplikasyon ou an pou l ede w. Ou ta petèt vle kontakte MassHealth tou - nou rekòmande ou sèvi ak 
nimewo telefòn, adrès lapòs, oubyen nimewo faks ki make annapre a pou nou ka pi byen ede w.

Manm MassHealth yo ka nenpòt lè chanje plan asirans sante pa yo a pou yon lane apre manm lan kite 
prizon an. Gid pou enskripsyon nan MassHealth la gen enfòmasyon sou kòman pou chanje plan asirans 
sante w la apre w lage. Li di w kilè ou ka chanje plan asirans sante ou a, e li gen enfòmasyon sou Peryòd 
anyèl la pou fè chwa yon plan epi sou Peryòd enskripsyon fiks la. Si w bezwen chanje plan asirans sante 
ou a apre w lage, ou gendwa fè sa nan fason ki annapre la yo.

Anliy: www.masshealthchoices.com

Telefòn: Telefonnen Sèvis kliyan MassHealth la nan (800) 841-2900 , 
TDD/TTY: 711, lendi a vandredi, ant 8:00 a.m. e 5:00 p.m.

Lapòs: Ranpli Fòm enskripsyon ki la a epi voye l tounen bay:

Health Insurance Processing Center 
Attention: Enrollment 
PO Box 4405 
Taunton, MA 02780

Faks: Ranpli Fòm enskripsyon ki la a epi fakse l tounen bay

(617) 988-8903

Nou ta renmen w chwazi plan asirans sante e founisè swen primè ou kwè ki pi bon an. Enskripsyon w 
nan yon plan asirans sante ap an vigè apre ou lage.

http://masshealthchoices.com/

Kouvèti pou manm ansent e ki fèk akouche

MassHealth kouvri sèvis swen sante pou manm MassHealth ki admisib pandan gwosès, tranche e 
akouchman, epi jouk pandan 12 mwa apre fen gwosès la. Pa bliye di MassHealth si w ansent. Ou 
gendwa ka jwenn benefis siplemantè, kèlkeswa estati imigrasyon w. Pou plis enfòmasyon, monte nan 
mass.gov/masshealthpregnancy.

         My Ombudsman

My Ombudsman se yon pwogram endepandan pou tout manm MassHealth yo. My Ombudsman ka 
ede w si w gen kesyon ou vle poze oubyen si w bezwen èd jwenn benefis oubyen sèvis nan men 
MassHealth oubyen nan plan asirans sante MassHealth ou a. Yo founi enfòmasyon sou benefis e sou 
dwa MassHealth yo, yo koute enkyetid, epi yo ede rezoud pwoblèm. My Ombudsman ka eksplike tou 
kòman pou depoze yon griyèf oubyen yon apèl, men yo pa ka reprezante manm yo nan pwosede sa yo.

Pou plis enfòmasyon, ou mèt monte nan www.myombudsman.org. Ou ka voye yon imèl tou bay 
info@myombudsman.org, telefonnen nan (855) 781‑9898, oubyen konekte nan videyo telefòn nan 
(339) 224‑6831 (pou manm ki soud oubyen ki tande di), ant lendi a vandredi, ant 9 a.m. e 4 p.m.

MyServices

MyServices se yon zouti anliy epi yon aplikasyon mobil kote ou ka wè enfòmasyon ki itil, tankou estati 
sou admisiblite, enskripsyon nan MassHealth, e anons sou aktivite enpòtan e kisa ou bezwen fè. 
MyServices pèmèt ou revize anliy tou sèten avi MassHealth voye e enfòmasyon sou enskripsyon pou 
vote. Pou plis enfòmasyon, monte nan myservices.mass.gov.

https://www.mass.gov/info-details/information-for-pregnant-masshealth-members
https://www.myombudsman.org/
mailto:info@myombudsman.org
https://myservices.mass.gov/

